
بەر لەوەی خۆی بكوژێ 
رزگار كرا

بێنن و چاودێری پزیش������كی بكرێت. بۆ رۆژی دواتر وردە وردە 
تەندروس������تییەكەی بەرەو باش������ی دەڕۆیی و وایلێهات دەیتوانی 
بە ئاسانی قس������ە بكات و ئەوەی لێشی روویداوە بیگێڕێتەوە.. 
)عەبد( كە تا ئەو كاتەش هەر لەلای سەرییەوە بوو، لە )ئاواز(ی 
خوشكی پرسی كە راستی رووداوەكەی بۆ باس بكات و بۆچی 
هەوڵی داوە خۆی بكوژێت. )ئاواز( هەر هێندەی گوت لە رقی 
)ش������اخەوان(ی مێردم بوو. دەمویست لە دەست ئەو ژیانە تاڵەی 
كە بۆی دروست كردووم، رزگارم بێت، هەناوی خواردم، رۆژێك 
ژەمەنانێكم بێ پرتە پرت و بۆڵە نەبردۆتە سەر. ئێوە نازانن من 
ل������ە چ ژیانێكدابووم چونكە حەزم نەدەكرد، س������ەرودڵی ئێوەش 
بیەش������ێنم و ئێوەش تووشی گرفتی خۆم بكەم، خۆم كڕكردبوو، 

بەڵكو شاخەوان باشتر دەبێت و، وەكو جارانی لێدێتەوە..
)ئاواز( چاوی پڕ فرمێسك بوون و دواجار گوتی كاكە ژیانم 
تاڵ بوو تاڵ. ئیتر چیتر قس������ەی پ������ێ نەگێڕدرایەوە. )عەبد( 
دەستی بەس������ەر خوشكە تاقانەكەی داهێنا و دڵنیای كردەوە كە 
خەمێك لەو كێش������ەیەی دەخۆن و كۆتایی بەو گرفتەی دێنن، 
ئەگەر ئەو حەز بكات و ویس������تی ئەوە بێت. پاش������ان لێكۆڵەری 
دادی بنكەی پۆلیسی نەخۆش������خانەكە، دوای ئەوەی هەواڵی 
حاڵەتێكی خۆكوشتنی پێدرابوو، هات بۆ ئەوەی ئەو نەخۆشەی 
كە هەوڵی خۆكوشتنی داوە ببینێ و لە خۆی و كەسوكارەكەشی 
بگەیەنێ كە دوای وەرگرتنی رێنمایی پزیش������كی و رێپێدانیان 
بیهێن������ن بۆ ژوورەك������ەی. پاش چەند خولەكێ������ك )ئاواز( چووە 
بەردەم لێكۆڵەرەكەی دادی و ئەویش لێی پرسی بۆچی هەوڵی 
خۆكوشتنی داوە. ئایا كەسێك هانی داوە یا هەڕەشە یا دەستدرێژی 
لێكردووە و ئەو پرس������یارانە و هەندێ پرسیاری تریشی ئاڕاستە 
كرد، بەڵام )ئاواز( هەمووی بە نەخێر وەڵامدایەوە. تەنیا ئەوەندە 
هەبووە كە ئەو ئێوارەیە دڵی زۆر تووند و گوشراوبووە، بێ ئارام 
و تەواو نیگ������ەران بووە. بە كورتی پێی گ������وت كە حاڵەتێكی 
دەروونی ب������ووە و هیچی تر. ئینجا لێكۆڵەرەوەكە لێی پرس������ی 
ئاخۆ س������كاڵای لە دژی كەس هەیە. ئەویش بە نەخێر وەڵامی 
دای������ەوە. لێكۆڵەرەوەكەش كە دیتی )توخم������ی تاوان( لە هەوڵە 
خۆكوژییەكەیدا نییە، كۆتایی بە پرس������یارەكانی هێنا و رێگەی 

بە )ئاواز( دا كە بڕوات.
سەرچاوەی كێشەكە

نیوەڕۆی رۆژی دوای هەوڵەكە )ئاواز( باری تەندروس������تی 
بە تەواوەتی باش بوو، بۆیەش پزیش������كەكان ئامۆژگارییان كرد 
كە هەوڵبدەن هۆكارەكانی دڵتەنگ بوون و بێزارییەكەی نەهێڵن 
و رێیان دا كە بچێتەوە ماڵەوە چونكە ئیدی هیچ مەترس������ییەك 
لەس������ەر ژیانی نییە و نەماوە. بەر لە چوونەوەش )شاخەوان( بە 
درەنگەوە زانیبووی كە )ئاواز(ی ژنی هەوڵی خۆكوشتنی داوە، 

بە پەلە خۆی گەیاندە نەخۆشخانە و چووە لای )ئاواز(.
)عەبد(ی برای ئاواز هەر هێندەی پێگوت: خوا دەزانێ ئەو 
خوش������كەم ش������تێكی لێهاتبا، نەدەبایە تۆش لەسەر دنیا بمێنی. 
بەڵام )ش������اخەوان( هیچ قس������ەیەكی نەك������رد. )ئاواز(یش هەر 

هێندەی پێگوت بۆچی هاتووی؟
ئێوارەكە هەموویان هاتنەوە ماڵ و تەندروس������تی )ئاواز(یش 
ب������ە تەواوەت������ی چاك ب������ۆوە. باوك������ی و )عەبد(ی ب������رای لە 
هۆی راس������تەقینەی ناكۆكی خۆی و )ش������اخەوان(ی مێردیان 
پرس������ی و ب������ە )ئاواز(یان گ������وت تۆ ژیانت هێن������دە ناخۆش و 
 ت������اڵ بووە، بۆچی دایكت ی������ا ئێمەت ئ������اگادار نەكردۆتەوە..

ئێوارەیەكی درەنگ وەخت بوو كە هەموو خێزانەكە لە هۆڵەكە 
دانیش������تبوون لەگەڵ دەنگ������ی تەپەكی گ������ەورەی ژوورەكەی 
ئەودیوی������ان، ئاوڕیان دایەوە. هەر یەكە و لەویتری پرس������ی ئەو 
دەنگە چی ب������وو.. دەنگەكە وەكو كەوتنە خ������وارەوەی تەنێكی 
گەورە بوو، كە یەكڕاس������ت لە شوێنێكی بەرز بكەوێتە خوارەوە. 
هەموویان هەستان و نزیكی ئەو ژوورەبوونەوە كە دەنگەكەی لێوە 
بەرزب������ۆوە، كە دەرگایان كردەوە دەبینن )ئاواز( پەتێكی لەملە و 
هەردوو دەستیش������ی كەوتۆتە نێوان ملی و پەتەكە و پێیەكیشی 
لەس������ەر كورسییەكەی ژێرییەتی، چاوەكانی سپی هەڵگەڕاون و 
دەموچاویشی ش������ین و مۆر هەڵگەڕاوە و دەنگی خنەخنێك لە 
گەرووی دێتە دەر و لەگەڵ سوڕانی كەمی پەتەكە ئەویش كە 
دەستی پێوەگرتووە وەردە وردە دەسوڕێ. )عەبد(ی برا گەورەی 
هەر زوو پڕی دایێ و بڵندی كرد بۆ ئەوەی قورس������ایی لەشی 
لەسەر ملی نەمێنێ، باوكیش������ی بەسەر كورسییەكی تر كەوت 
كە لەو ناوە كەوتبوو، پەتەكەی ملی شل كرد و ئینجا كردیەوە، 
بە دوان هەڵیانگرتوو هێنایانە خوارەوە، بەڵام ئەو نیمچە بێهۆش 
بوو، توانای قس������ەكردنی نەبوو. ئەوەبوو بە پەلە، وەك بروسكە 
گەیاندیانە نەخۆش������خانە، دایك و باوك و عەبد، هەرس������ێكیان 

سەریان سوڕمابوو..
ژیانێكی تاڵ

كە گەیاندیانە نەخۆش������خانە یەكسەر بە پزیشكەكەیان گوت 
كە چۆن و بۆچی هێناویانە. پزیش������كەكەش تێگەیشت كە ئەوە 
هەوڵی خۆكوشتنە، بەڵام بە رێكەوت كەسوكاری پێیڕاگەیشتوون 
و نەیانهێشتووە كارەكە تەواو بكات. ئیتر بانگی كرد ئۆكسجین 

بەدڵ خۆشیدەویستم بەڵام 
دواتر هەستم كرد رەفتاری 

لەگەڵم گۆڕا وردەوردەش 
خراپتر دەبوو

لەڕقی شاخەوانی مێردم 
هەوڵی خۆكوشتنم دا، 
دەمویست لەو ژیانە تاڵە 
رزگارم بێ كە بۆی دروست 
كردبووم

ماڵەوەیە. منیش لە خۆش������یان یەك بە دەنگی خۆم هاوارم كرد 
و گوتم" مزگێنیم بەرێ سكم هەیە، ئەو كە گوێی لە قسەكەم 
بوو چاوی زەق بۆوە و بڕوای نەكرد، بەڵام چیم پێ بڵێ باشە 

گوتی: ئەو سكەت لە كێ بووە..؟! 
بەو قس������ەیەی پێش چاوم تاریك بوو، گریان هەوكی گرتم و 
وەكو شێتانم لێهات و بە پەلە رامكردە دەرەوە و خلیسكام، ئیدی 
لە هۆش خۆم چووم: كە چاوم كردەوە دەبینم لە نەخۆش������خانەم، 
بەڵام دواتر زانیم كە منداڵەكەم لەبەرچووە، بۆیە دوای دەرچوونم 
لە نەخۆش������خانە منیش گۆڕام، بەڵام بەبێ ئەوەی بە ئێوە بڵێم 
تۆراوم، بڕیارمدا لەبەر قس������ەو تۆمەتە ناڕەوایەكەی شاخەوان، 
ك������ە من لە گوڵ پاكت������رم، لەبەر لەبەرچوونی منداڵەكەش������م 
خ������ۆم بكوژم بۆ ئەوەی تا لە ژیاندا م������اوە بە ئازاری ویژدان 

بتلێتەوە.
ئەوان لەو قسانەدابوون كە )شاخەوان( لە دەرگای دا و هاتە 
ژوورەوە. پاش سڵاوكردن، دوای ئەوەی كە هەستی كردبوو زۆر 
هەڵە بووە، تەنیا ئەوەندەی گوت: داوای لێبوردن لە هەمووتان 
دەكەم، بەتایبەتیش لە )ئ������اواز( ئەگەر ئێوە بمبورن منیش لە 

خۆم دەبوورم، ئەگەر نا دەبێ سزام بدەن.. 
من هەڵە بووم، )ئاواز( هەرچی بڵێ راست دەكا و هەقیەتی. 
بەڵێن بێت نەك منداڵ هیچ شتێكی تر وام لێنەكات جارێكی تر 

لە گوڵ كاڵتری پێ بڵێم. ئەو هەق بوو، من ناهەق. 
ئیت������ر هەموویان گرژبوونەكەیان خاوبۆوە و زەردەخەنەیەكیش 
كەوتە سەر لێوی )ئاواز(، هەرچی توڕەیی و ناڕەزایی لە دڵی 

دابوو، وەكو بەفری بەهار توایەوە.

)ئاواز( فرمێس������كی لە چاودا هاتە خوارەوە و بێ دەنگ بوو. 
باوكی جەختی لەس������ەر ئەوە كردەوە كە دەبێ بەراس������تی بزانێ 
ژیانی ئەو چۆن گوزەر دەكات و ناخۆشی ئەو لەگەڵ شاخەوانی 
مێردی هۆكەی چییە و بۆ تا ئێستا پێی نەگوتوون. )ئاواز(یش 
لە بەرامبەر هورووژمی ئەو پرس������یارانەی باوكی و )عەبد(ی 
براكەی ناچار بوو راستی مەسەلەكەیان بۆ باس بكات و گوتی: 
من ئەوە س������اڵێكە مێردم بە شاخەوان كردووە هەتا شەش حەوت 
مانگیش هیچ كێشەیەكمان نەبوو، بە دڵ خۆشی دەویستم، بەڵام 
دواتر هەستم كرد رەفتاری لەگەڵم گۆڕاوە، وردە وردەش خراپتر 
دەبوو، تا وایلێهات هەموو رۆژێ توڕەوتووندە بوو، بە بچووكترین 
ش������ت، یا تەنیا بە یەك وشەی من هەڵدەچوو، هەزار جنێوی بە 
خۆی دەدا و نەفرەتی لە خۆی و ژیانی هاوسەرێتیمان دەكرد.
ئەگەرچی ه������ەر لێین������ەدەدام، بەڵام بریا ه������ەر لێیدابام و 
كوتەكەك������ەم پێكەوتبا نەك هەموو رۆژێ وەها لەناو بۆڵەبۆڵی 

بەردەوامدا بژیم و قسەیەكی خۆشم گوێ لێ نەبێت...
هۆیەكەش������ی ئەوەبوو كە تا ئەو ش������ەش حەوت مانگە كە 
منداڵمان نەب������وو زۆر نیگەرانی ك������ردووە، بۆیە رۆژێك بەبێ 
ئەوەی بە من بڵێ چۆتە لای پزیشك كە بۆچی ئەوەندە مانگە 
ژنی هێناوە، كەچی منداڵیشی نەبووە، ئەویش داوای لێكردووە 
بچێ پش������كنینێكی تاقیگەیی بۆ بكات، كە پش������كنینەكەی 
كردووە و گەڕاندویەتییەوە بۆ لای پزیش������كەكە، ئەو پزیش������كە 
پێی گوتووە تۆ نەزۆكی، زۆر زەحمەتە هەر منداڵیشت ببێت. 
بۆیە عەیبەكە لە تۆیە، ئەو قسەیە بەس بووە كە ئیدی شێتگیر 
ببێت، كە هاتۆتەوە باس������ی مەسەلەكەی كردووە ، من زۆر دڵم 
دایەوە و پاڵپش������تیم لێكرد و پێمگوت: شاخەوان من تۆم دەوێ 
ن������ەك منداڵ. ئەگەر هەتا پەنجا س������اڵی تریش منداڵم هەبێ 
ی������ان نە بەلای من تۆزقاڵێكی������ش گرنگ نییە. بەڵام ئەو بەو 
قسانەم دڵی ئاوی نەخواردۆتەوە. گرفتەكەشی ئەوەبوو كە هەر 
جارێك دایكی دەهاتە ماڵمان دەیگوت كوڕم ژنی بێ )زوڕییە 
وەكو داری بێبەر وای������ە، بۆ ژنێكی تریش ناهێنی تا منداڵێك 
دوانت ببێ..( ئەوە سەری قسە و بنی قسەی هەموو جارێكی 
دایكی بوو. كە دایكیش������ی ئەو قس������انەی دەكرد، دە هێندەی 
دیكە باری دەروونی دەش������ڵەژاو نائارام دەبوو. نەیدەتوانی دان 
ب������ە خۆیدا بگرێ یا لە ماڵەوە یا لە دەرەوە دەیكردە كێش������ە و 

فرتەنەیەك نەبێتەوە.. 
رۆژێك زۆرم لێكرد بچینە لای پزیش������كێكی تر، كە چووین 
دوای پش������كنینێكی تر پزیش������كەكە گوتی خانە سپێرمەكانی 
تووش������ی هەوكردن هاتوون بۆی������ە ئەوە بۆتە رێگ������ر لەبەردەم 
منداڵبوونتان، بەڵام من هەندێ دەرمانت بۆ دەنووس������م ئیدی 
چاك دەبیەوە و وەك هەر كەس������ێكی ت������ر منداڵتان دەبێت، ئەو 
ك������ە دەرمانەكانی تەواو كرد و من هەر س������كم نەبوو، كەوتەوە 
باری نائاسایی. ئەو رۆژە نزیكەی مانگێك زیاتری خایاندبوو 
لەسەر تەواوبوونی دەرمانەكانی كە هەستم دەكرد رۆژ بە رۆژ 
باری تەندروس������تیم دەگۆڕێ. بەیانیی������ەك چوومە بنكەیەكی 
تەندروس������تی بۆ ئەوەی بچمە لای پزیشكێكی ئافرەت و بزانم 
بۆ هەندێ رۆژ ناڕەحەت دەبم و هێڵنجم دێتێ و دەڕش������ێمەوە. 
ئەویش پش������كنینێكی بۆ ك������ردم، دوای پش������كنینەكە گوتی 

هەستەوە خانم )سكت( هەیە. 
ب������ڕوام نەكرد كە ئەو قس������ەیەی كرد بۆی������ە چەند جارێك 
پێ������م دووبارە كردەوە. كە چوومەوە ماڵەوە دەبینم ش������اخەوان لە 

ماكیاژێكی تۆخ، س������یمایەكی قەشەنگ، باڵایەكی 
مامناوەن������دی كەمێ������ك گۆش������تن، تەنورەیەكی رەش و 
بلوزێكی مۆری لەبەرداب������وو و ناوە ناوە زەردەخەنەیەكی 
بەس������ەر ئ������ەو موراجیعانە دابەش دەكرد ك������ە لە دەوری 
مێزەك������ەی كۆبووبوونەوە، پێكەنی������ن میوانی بەردەوامی 
دەمووچ������اوی بوو، كچێكی گەش������بین و كراوە دیاربوو، 
خۆی بە)دابان( پێناساندم و گوتی: چیت دەوێ دەیڵێم و 
وەڵامت دەدەمەوە، بەڵام ناتوانم وێنەت پێبدەم، منیش بێ 

تەعلیق دان لەس������ەر ئەو داوایەی یەكڕاست لێم پرسی تۆ 
لە نێوان دڵ و گیرفانی پیاودا كامیان هەڵدەبژێری؟

پێكەنینێكی تووند گرتی وگوتی: پرسیارێكی سادەیە، 
بەڵام پێویس������تی بە وەڵامێكی فەلسەفیانەیە، منیش پێم 
گوت: كەواتە پرس������یارەكەش فەلسەفییە.... ئەو دووبارە 

جڵەوەی قسەكردنی گرتە وە و گوتی: 
"دڵ لانەی سۆز و خۆشەویستییە، گیرفانیش جێگەی 

پارە و....تاد"

لە نێوان دڵ و گیرفانی پیاودا 
كامیان هەڵدەبژێری؟

ژنێك: 
كاتێك سۆز و خەیاڵ بەر 
تاشە بەردەكانی واقیع 
دەكەون تەنیا 
پانتاییەكی بچووك
 بۆ دڵ دەمێنێتەوە

)دابان( كچە قوتابییەكی یەك لە كۆلێژەكانی ئێوارانە 
بەیانیانیش فەرمانبەرە، رێك لە تەمەنی)25(س������اڵیدایە 
ئەو پ������ێ وابوو هەرگیز ناكرێ ب������ەراورد لە نێوان دڵ و 
پارە یان گیرفاندا بكرێ، چونكە پارە مادەیەكی رووتی 
ئەوتۆیە مرۆڤ بەرهیمی دێنێ و پەیدای دەكات، بەڵام 
جیهانی رۆح و س������ۆزی مرۆڤ یەكانگیرن بە جیهانی 

میتافیزیقیا و دوورن لە دەسەڵات و هێزی مرۆڤ.
)دابان( گوتیش������ی"هەر ئافرەتێك گیرفانی پیاو پێش 
دڵی بخاو پارەی پێ گرنگتر بێ ئافرەتێكی عەقڵ كاڵ 
و س������اویلكەیە بەردەوام بەدوای باخەڵی پڕ لە پارە وێڵ 

دەبێ".
- ململانێ������ی نێ������وان جیهان������ی رۆح و جیهانی مادە، 
ململانێیەكی ئەزەلی بێ كۆتایە، ئامادەگی لە تەواوی 
كەناڵەكانی ژیانی مرۆدا هەیە، پارەو دڵ ئەو دووكارەكتەرە 
سروشت جیاوازەن نوێنەرایەتی هەردوو لایەنی ململانێكە 
دەكەن، لەگەڵ پێشكەوتنی تەكنەلۆژیا و گۆڕانی شێوەی 
ژیان، گۆڕان لە سروشتی ململانێكەش روویداوە، خەریكە 
پ������ارە و مادە تەنگ بە لایەنە رۆحی و س������ۆزدارییەكان 
هەڵدەچنن و هەموو پانتایی ژیانی مرۆڤ داگیر دەكەن 
ب������ە پەیوەندی نێوان كوڕ و كچ و ژن ومێرد و پەیوەندییە 

كۆمەڵایەتییەكانیشەوە.
- )فەهیم������ە عەبدوڵڕەحمان( فەرمانەبەر)42( س������اڵ 
دەڵێت: پێویستە كەمێك واقیعبینانە بیر بكەینەوە و كۆشك 
و تەلاری زەبەلاح لەس������ەر لمی كەنارەكانی دەریا بونیاد 
نەنێین )فەهیمە( كە زیاتر لە )15( ساڵە مێردی كردووە 
باس������ی لە تەجرەبەی ژیانی خۆی كرد و گوتی: من و 
هاوسەرەكەم بەر لە ژیانی هاوسەرێتی بە پەیوەندییەكی 
قووڵی سۆزداریدا تێپەڕبووین كە هەر ئەوەش بووە هۆكاری 
چوونە نێ������و ئەو ژیانە، ئەو كات س������ۆز و گۆڕینەوەی 
پەیڤی خۆشەویس������تی، دڵە و گیان و رۆح هەموو پارە و 
پوولی دونیایان دێناو هیچ پیاوێكی دیكە نەیدەتوانی بە 
هەرنرخێك بێ ئەو قس������انەم لێبكڕێ، وەلێ مەودایەكی 
ف������راوان هەیە لە نێوان خەیاڵ و خۆشەویس������تی و ژیانی 
واقیعیدا بۆیە )فەهیمە( دەڵێت: كاتێك سۆز و خەیاڵ بەر 
تاش������ە بەردەكانی واقیع دەكەون تەنیا پانتاییەكی بچووك 
بۆ دڵ دەمێنێتەوە و گیان و پەیڤە سۆزدارەكان پارەیەكی 

ئەوتۆناكەن.

- )گیرفانی پڕ و زێڕ و سامان ئەو ژیڤرەیەیەكە ژمارە 
نهێنییەكانی ئافرەت دەكاتەوە( ئەوە قسەیەكە پیاوان وەك 
چەكێكی هەمیش������ەیی دژی ئاف������رەت بەكاریدەهێنن و 

ژنانی پێ تۆمەتبار دەكەن.
- خاتوو )راژان ش������وان( 26 س������اڵ قوتابی ماستەر، 
باس������ی لەوەكرد نابێ حوكمەكان حوكمی رەهابن، چونكە 
چۆن هەموو پیاوان وەك یەك نین بە هەمان شێوە كچانیش 
هەڵگری بۆچوون و خەس������ڵەت و روانگ������ەی جیاوازن، 
)راژان( گوت������ی: بەداخ������ەوە ژی������ان رووی لە مادییەت 
كردووە و رۆژ لە دوای رۆژ بەهارۆحی و شتە جوانەكان 
سیس و لاوازتر دەبن، كوڕانێكیش هەن هاوشێوەی بەشێك 
لە كچان لە دروس������تكردنی پەیوەندی خۆشەویستی یان 
ژیانی هاوس������ەری ئەوەندەی بیر لە وەزعی كۆمەڵایەتی 
و وەزعی ئابووری كچە و بنەماڵەكەی دەكەنەوە، ئەوەندە 
بایەخ بەرادەی خۆشەویس������تی كچەكە بۆ ئەوان و لایەنە 
رۆحییەكە نادەن، بە بۆچوونی)راژان( ئەوەش گرفتێكی 
مەترس������یدارە، چونكە دڵ و عەقڵ و كەسایەتی مرۆڤ 

خاڵی جەوهەرییە ئینجا گیرفان و پارە و شتی دیكە.
- لە روانگەی خاتوو)بەیان عومەر(یش پارە ودڵ ئەو 
دوو توخمەن كە بەردەوام������ی و هێز بە ژیانی مرۆڤەكان 
دەدەن، بەی������ان دەڵێت: نە پ������ارە و گیرفانی پڕ دەتوانێ 
جێگەی دڵ و خۆشەویس������تی بگرنەوە و ژیان ئاس������وودە 
بكات، نە خۆشەویستی و وش������ەی سۆزداریش دەتوانێ 
ژیان و گوزەرانی مرۆڤ بەڕێوە ببات، بۆیە ئەو پێیوایە 

هەر دوولا تەواوكەری یەكترین.
- بەگشتی راو بۆچوونەكانی پیاوان لەگەڵ ئافرەتان 
لەو بابەتانەدا نایەكانگیر و لێك دوورە، هەر یەكە و بەپێی 
بەرژەوەندی خۆی و پێگە و قورس������ای لە كۆمەڵگەدا، 
ئەحكام و بیروڕاكانی دەردەبڕێ، پیاوان بەردەوام هەوڵدەدەن 
تۆمەتەكان ل������ە خۆیان دوور بخەن������ەوە و تۆپەكە بخەنە 
گۆڕەپانی ژنان، ژنانیش بە پاس������اوی وەك نێرسالاری و 
زوڵمی كۆم������ەڵ و داب و نەریتەكان بەرگری لە خۆیان 
دەكەن و پیاو وەك كارەكتەری سەرەكی لە كۆمەڵگەیەكی 

نادادپەروەردا بەسەرچاوەی ئاریشەكان دەزانن. 
)یاس������ین مەجید( مامۆستا)33( ساڵ، بیروڕای وایە 
هەرگیز مومكین نییە پارەو سەروەت و سامان ئاسوودەیی 
و روناكی بخاتە م������اڵان و دڵان.... گەر دڵەكان خۆیان 

دڵ و عەقڵ و كەسایەتی 
مرۆڤ، خاڵی جەوهەرین 
ئینجا پارە و گیرفان و 
شتی دیكە

رووناك نەبن.
مامۆستا )یاسین( )6( ساڵە ژنی هێناوە، ئەو هێمای 
بۆ ئەوەش كرد كە مرۆڤ لە تەمەنی هەرزەكاری و بەر 
لە ژن هێنان جۆرە ئایدی������ا و بیركردنەوەیەكی هەیە زۆر 
دوورە لەو ش������ێوە بیركردنەوەی كاتێك دەچێتە نێو ژیانی 
واقیعی و خێزان پێك دێنێ، هەروەها گوتیشی: ئەستەمە 
گیرفانی پڕو سامان هەموو شتێك بۆ ئافرەت دەستەبەر 
بكات، )یاس������ین( پرسیاری ئەوەی كرد با پیاوێك هەموو 
س������ەروەت و پارەی دونیای لەلابێ گەر نەیتوانی ژن و 
ماڵ و منداڵەكەی ئاس������وودە بكات پارەو سامانەكەی چ 
س������وود و مانایەكی دەبێ؟ گەر پیاو نەیتوانی هەستی 
ئەوە لەلای دروست بكات كە دڵی موڵكی ئەوە و بە قسە 
و پەیڤی سۆزدار پڕی بكات لە خۆشەویستی، پارەی ئەو 

پیاوە چ ئیزافەیەك دەخاتە سەر ژیانی ئافرەتەكە؟
- )ئافرەت ئەوەندەی گیرفانی پیاوی لا گرنگە ئەوەندە 

دڵی ئەوی مەبەست نییە(.
- )محەیەدین ناسر( كاسبكار جیا لەو قسانە دەڵێت: 
بوێ، هەر  پ��ارەی خۆش  دەك��ات  فێر  پیاو  ئافرەتە  هەر 
گیرفانی  و  سامان  دەڵێن  پیمان  ناڕاستەوخۆ  بە  ئەوانن 
پڕ لە پارەتان دڵ و خۆشەویستی و هەموو شتێكن بۆ 
ئێمە، هەر بە بۆچوونی)محەیەدین( بەهۆی پێكهاتەی 
كاریگەری  زیاتر  سامان  و  م��ادە  ئ��اف��رەت  كەسایەتی 
ئافرەت  لای  زێڕ  وروژێنەرە،  مادەیەكی  )پارە  تێدەكەن، 
)محەیەدین(  پ��ی��رۆزت��رە،  پیاو  ناخی  و  چ��او  و  ل��ەدڵ 
گوتیشی: ئەو رۆژگارە رۆژگاری مادە و پارەیە، گەر 
گیرفانت پڕ بێ واتە تۆ هەی، گەر بێ پارە و نەداریش 

بی كەواتە تۆ لاواز و بێ پێگەی.
ب�����ۆچ�����وون�����ەك�����ان�����ی ل�������ە  دوور   -

عەبدولوەهاب  )ئ��ازاد  )محەیەدین(، 
ساڵ،   )53( فەرمانبەر  خۆشناو( 
كاتێك  هیچ  ك��ە  دەچ��ێ��ت  ب��ۆ  وای 
كەسایەتی  پ��ارس��ەن��گ��ی  م����ادە 
كەسایەتی  ن����اك����ات،  م�����رۆڤ 
ن��ائ��ەرزش و ب��ێ س��وود ه��ەر بێ 
كەڵك و بێ بنەمایە، لەوانەیە پارە 

زێتر ناهاوسەنگی بكات.
)ئازاد( پێی وابوو ئاف������رەت كائینێكی هێندە عاتیفی 
و بەس������ۆزە بۆی������ە پەیڤی جوان و خۆشەویس������تی بۆ ئەو 
هەموو ش������تێكن، هەروەها ئاماژەی بەوەش������دا كە ناكرێ 
رۆڵ������ی پارە ب������ەدوور بگرین لە خۆش������گوزەرانی خێزان، 
چونكە بەقس������ەی)ئازاد( ژیان هێندە زەحمەت و قورس 
بووە مەحاڵە بە گیرفانێكی رووت ئاسوودە بژین، هەروەها 
گوتیشی: بەڵام نابێ پارە بكەینە پێوەر بۆ هەموو شتێك، 
نابێ ببێتە جێگرەوەی س������ۆز و بەها پیرۆزەكان و هەموو 

شتێكی جوان.
- زانس������تی سۆس������یۆلۆژیا ه������ەردەم بە ش������ێوەیەكی 
زانس������تی و بابەتییانە قسە و باس لەسەر ئاریشە و بابەتە 
كۆمەڵایەتییە جیاوازەكان دەكات، )رۆنیاس عەبدولئیلاە( 
دەرچووی بەشی كۆمەڵناسی زانكۆی سلێمانی بڕوای 
وابوو بەشێوەیەكی گشتی ئافرەتان دڵی پیاو دەخەنە پێش 
گیرفانییەوە، بەڵام لەپێش������دا بایەخدان بەسۆز و كانیاوی 
عاتیفە، كە دڵە، زۆر زیاتر بوو لە ئێس������تا كەچی ئێستا 

بە پێچەوانەوە.
)رۆنی������اس( گوتیش������ی: ئەمڕۆ بەه������ۆی زاڵبوونی 
تەكنەلۆژیاو رووە ماددییەكەی ژیان بەسەر بەهاو لایەنە 
رۆحییەك������ە، خەمی گیرف������ان و پ������ارە كۆكردنەوە بۆتە 
خەمێكی گش������تگیر و )مرۆڤ كاریگەرتر بووە بە باق 
وبریقی ژیان()رۆنیاس( لەدوابەش������ی قسەكانیدا دەڵێت: 
راستە پارە پێویس������ت و گرنگە بۆ بەردەوامیدان بە ژیان 
بەشێوەیەكی رێك و پێك، بەڵام بایەخدان پێی دەبێ تا ئەو 
ئاستەبێ كە پێویستیمان پێیەتی، ناكرێ بیكەینە هەموو 
شتێك، چونكە هەندێ شت هەن بە گیرفانی 

پڕ و پارە نایەنە كڕین.

كۆمەڵناسێك: 
بەهۆی زاڵبوونی 

تەكنەلۆژیا و رووە 
مادییەكەی ژیان بەسەر 

بەهاو لایەنە رۆحییەكە، 
گیرفان پڕكردن و 

كۆكردنەوەی پارە بۆتە 
خەمێكی گەورە

پیاوێك: 
ئافرەت ئەوەندەی 

گیرفانی پیاوی لا گرنگە، 
ئەوندە دڵی ئەوی مەبەست 

نییە

چیرۆكی ئەو كچەی ئاگری لە 
جەستەی خۆی بەردا

كات ئێوارەیەك������ی درەن������گ ب������وو، كات������ێ ئۆتۆمبێلێك بە 
س������ووڕانەوەیەكی خێرا و هۆڕن لێدانێك������ی زۆرەوە، لەبەردەم 
دەرگای نەخۆش������خانەكە وەس������تاو ش������ۆفێرەكەی بە هات و 
هاوارێك������ی پڕ لە ش������پڕزەییەوە داوای كردنەوەی دەرگاكەی 
لە كارمەندانی پرس������گە و پاسەوانەكانی دەكرد. ئەوانیش كە 
هێندەی������ان لەو ج������ۆرە رووداو و پش������ێویانە دیتبوو، زۆر چاك 
ل������ە مانای بە پرتاو راگرتن و ه������ۆڕن لێدانی ئۆتۆمبێلی وا 
دەگەیشتن و راهاتبوون بەو جۆرە دۆخانە.. بۆیە هەر زوو بێ 
پرس������یاركردن لەوەی كەچی بووە و چ������ی روویداوە، دەرگای 
س������ەرەكی نەخۆشخانەیان كردەوە و ئۆتۆمبێلەكەش بە خێرایی 
پێشوو خۆی كرد بە حەوشەی نەخۆشخانە و ئەو دوو كەسەی 
تیایداب������وو، بە پەلەپ������ەل دەرگایان كردەوە هاتن������ە خوارەوە و 

دەرگای پشتەوەی ئۆتۆمبێلەكەیان كردەوە و بەپەلە پرۆزێیەوە 
كچێكیان لێهێنایە خوارەوە، كە هەموو جەستەی سووتابوو، بە 
بەتانییەكیش داپۆشرابوو، دەمودەست خستیانەسەر عارەبانەیەك 
و بۆ ئەو قاوش������ەیان برد، كە زۆر كچ و ئافرەتی وەكو خۆی 

سووتاوی لێبوو.
ئ������ەو قاوش������ەی زۆر بەدەگم������ەن ئافرەتێكی س������ووتاوی بە 
زیندوویی لێ چووبێتە دەرەوە.. لێرەوە ئیدی باس لە بەشێكی 
ئەو رووداوە دەكەین، كە بەس������ەر كچێكی تەمەن)19( ساڵەدا 

هات بەنێوی)رێزان(.
خۆشەویستییەكی بێ ئاكام

رێزان، لە)19(س������اڵەی تەمەنی خۆیدا ب������وو، كەدڵی چووە، 
یەكێ لە كوڕە خزمە دوورەكانی خۆی، ئەو سەرەڕای ئەوەی 

ئەوەندەیان پێڕەوا نەبینی بەدڵی خۆی كەسێك هەڵبژێرێ 

رێزان بە دەگمەن رێگەی 
چوونە دەرەوەی ماڵی 

پێدەدرا زۆربەی كاتەكانی 
لە راپەڕاندنی ئیش و 

كاری خێزانەكەی سەرف 
دەكرد

كە لەناو خێزانێكدابوو كە بە دەگمەن نەبێ دەرەوەی نەدەبینی، 
مەگەر ج������ار ناجارێك لە مانگێك ی������ادوان، دایكی لەگەڵ 
خۆیدا بۆ س������ەردانی یەكێ لە خزمەكان������ی، دەرەوەی ماڵی 
پێ نیش������اندایە، ئەگەرنا، هەموو رۆژێ بەیانیانێكی زوو لە 
خەو هەڵدەس������تا و خەریكی كاروباری ناوماڵ دەبوو، هەر لە 
ئامادەكردنی بەرچایی و ماڵ گەس������كدان و خاوێنكردنەوەو و 
ش������ۆردنی جلوبەرگ، تا راپەڕاندنی وردودرشتی كارەكانی 
ماڵ و خزمەتكردنی باوك و براكانی، بەمشێوەیە تا درەنگانی 
ش������ەو ئەمە كاری رۆژانەی بوو.. ئەو لەو یەكدو س������ەردانە 
دەگمەنان������ەی لەگەڵ دایكیدا دڵ������ی دەچێتە یەكێ لە كوڕە 
خزمەكان������ی و بەتیلەی چاو راز و نی������از دەگۆڕنەوە، دوای 
ئ������ەو دڵ بە یەكداچوونە، كوڕەكە ن������اوی)ح( دەبێ، دەچێتە 
بن كلێش������ەی دایك������ی و داوای لێدەكات زوو زوو س������ەردانی 
ماڵی)رێزان( ب������كات. ئەویش كە ب������ەڕازی دڵی كوڕەكەی 
دەزان������ێ بێ دڵی ئەو ناكات و هەفت������ەی جارێك یان دووان، 
بەناوی س������ەردان و پرس������ین و خزمایەتییەوە خۆی دەگەیاندە 
ماڵی بابی)رێزان(، دوای یەك دوومانگ كچە و كوڕە تەواو 
ئۆقرەیان لەبەر دەبڕێ و هەردوو بە هەر رێگەیەك بێ بەڵێنی 
بۆ یەكتربوون بەیەك دەدەن، دوای ماوەیەكی كورت دایكی)ح( 
داوای)رێزان( لە دایكی دەكات بۆ كوڕەكەی، ئەویش سەرەتا 
زۆری پێی خۆش دەبێ، بەو پێیەی كە كوڕەكە خزمی خۆیانە 
و گەنجێكی رێكوپێك و خاوەن كاروكاسبی و پیشەیە و ناو و 
ناوبانگێكی باش������ی هەیە و هەموو كچێك ئاواتە خوازییەتی، 
بۆی������ە بەدایكی)ح( دەڵێ زۆرم پێخۆش������ە و بەدڵ حەز دەكەم 
بە نس������یبی بێت، بەڵام دەبێ پرس بە باوكی و براكانی بكەم 
و دەب������ێ ئەوان رازی بن ئینجا ئێمە قس������ەیەكی دیكەی لێ 
بكەین، پاش ئەوەی دایكی رێزان مەس������ەلەی داخوازیكردنی 
كچەك������ەی بە مێردەكەی دەڵێت، ئەویش گوتی: با بێنە پێش 
ئەوجا وەڵام������ی بەڵێ یا نەخێریان دەدەین������ەوە... ئیدی هەر 
چۆنێ������ك بێت، دوای دوو هەفتەیەك ژن������ان چوونە داخوازی 
و هەواڵی������ش درایە پیاوان، پ������اش دوو رۆژ باوكی)رێزان(، بە 
ئامادەبوونی براكانی، رێزانیان بانگكرد و پرس������یاری ئەوەیان 
لێكرد داخۆ بەو كوڕە رازی دەبێ، ئەویش یەكسەر گوتی)ئاه� 
رازیدەبم(، ئەو كورتە رستەیە بەسبوو بۆ ئەوەی برا گەورەكەی 
شێتگیر بێت و بە هەڵچوون و تووڕەبوونێكی زۆرەوە لێیپرسی: 
دیارە یەكتری باش دەناس������ن و خۆشتدەوێ، قسەیەك لەم برا، 
قسەیەكی دیكە لەوبرا، بووە مشتومڕێكی تووند و رێزانیش، 
زمانی س������ووتا، گوتی بەڵێ خۆش������مدەوێ و ئەویش نەبێت 
مێرد بەكەس������ی دیكە ناكەم، ئەمە ئەو س������اتەوەختە بوو، كە 
چارەنووسە رەش������ەكەی رێزانی دیاریكرد. باوك و براكانی بە 
دایكی رێزانیان گوت، بە كەسوكاری)ح( بڵێن كە كچەكەیان 
بەمێرد نادەن و با نەیەنە پێش، لێرەوە هەموو ش������تێ تێكچوو، 
رۆژە رەش������ەكانی رێزان دەس������تیان پێكرد، ب������اوك و براكانی 
بڕیاریاندا بیدەنە ئەو خزمەیان كە خۆیان دەستنیش������انیانكرد، 
س������ەردان و هاتوچۆكردنی دایكی رێزان و كەسووكاری)ح(بۆ 
یەكت������ر كۆتایی پێهات، رۆژێك دیاریكرا ئەو مەس������ەلەیە لە 

خزمەكەی خۆیان بگەیەنن، ژنان قسەیان لێكردوو رۆژێكیش 
دیاریكرا، پیاوەكان بێنە داخوازی و بە یەكجاری مەس������ەلەی 
مێردكردنی رێزان ببڕێتەوە... ئەو ش������ەوەی كە پیاو هاتن بۆ 
مارەكردنی رێزان بۆ یەكێ لە كوڕەكانی ئەو خزمەی كە باوك 
و براكانی رێزان لەگەڵیان پێكهاتبوون، لە گەرمەی قس������ە و 

ئەو هەموو ئەندامەكانی لەش������ی برژاب������وو، بە پەلە پڕوزێ 
گەیاندیانە نەخۆشخانە، كە لە نەخۆشخانەدا لەسەر قەرەوێڵەیان 
دانا، جەستەیەك پارچە سوتابوو، لە تۆقی سەرییەوە، تاوەكو 
بنی پێی س������ووتان و برژان بوو، كەللەس������ەری هێند ئاوسابوو 
بە س������ووتانەكەی، دەموچاوی دیمەنێكی سامناك و یەكجار 
شێواوی لێ دروست ببوو، هەموو ئەوانەی هاودەمی نەخۆشە 
سووتاوەكان بوون، لە قاوش������ەكە هەموو ئەو نەخۆشانەی كە 
هێشتا نەگەیشتبوونە قۆناغی ترسناكی و نزیكە مەرگن، كە 
رێزانیان هێنایە ژوورەوە، چاو ئەبلەق و زارترەك، تەماشایان كرد 
لێی تۆقین، بۆ هاودەمی نەخۆش������ەكان، ئەو یەك دوو رۆژەی 
رێزان بە زیندوێتی لەس������ەر قەرەوێڵەی مەرگ درێژكرابوو، 
پەلەقاژەی مەرگی بوو رۆژی ترس������ناك و پڕ سەرس������امی 
بوو بۆیان، س������ەیرە مرۆڤ كە زۆر بسووتێت چی بەسەردێت، 
ئگەر ش������اجوانی دنیاش بێت، دەبێتە سامناكترین بوونەوەر و 
ناش������یرینترین كەس، كە رێزان هێندرایە ژوورەوە، دەمودەست 
پزیشك و كارمەندانی تەندروستی و یاریدەدەرە پزیشكییەكان 
هاتن، وەك پیشەی هەموو وەختەیان، وەك ئەركی مرۆڤانەی 
خۆیان، كە دڵنیاشبوون لێی، تەمەنی ئەو كچە، ئەو پەڕەكەی 
هەر ی������ەك دوو رۆژێكە، هەوڵی چارەس������ەركردنیاندا ئەوەی 
پێویس������ت بوو بۆیان ئەنجامدا، كە پزیشكەكەش لێیی پرسی 
بەچی سووتاوی گوتی: لە گەرماوبووم خەریكی هەڵكردنی 
پرێمزبووم و تەقی، بەڵام ئ������ەو پرێمزە چۆن تەقی و چۆنی 
س������ووتاند و بۆچی جەستەی ئێس������تاكەش هەر بۆن نەوتی 
لێدێت، كەس وەڵامی ئەو پرسیارانەی نەدایەوە، رۆژی یەكەم 
رێزان هەر ئەو یەك دوو قسەیەی دەرفەت درا بیكات، پاشان 
براكان������ی پێیان خۆش نەبوو، كەس پرس������یاری لێ بكات و 
لەدایكی خۆشی زیاتر كەس نەچێت بەلایدا رۆژی یەكەم بەو 
ش������ێوەیە رۆیی، كەچی رۆژی دواتر رێزان زمانی شكا و لە 
قسەكردن كەوت و چیتر هۆشی لەخۆی نەما، ئیدی نەكس 
سكاڵای كرد و نەكەسیش لە راستی رووداوەكەی كۆڵییەوە، 
ئەوەندە نەبێ بەهۆی مش������تومڕی نێوان یەك دوو برایەوە كە 
یەكتریان تۆمەتبار دەكرد، بەوەی كە خوشكەكەیان بەو رۆژە 
رەش������ە گەیاند، هەندێ لایەنی رووداوەكە لە ناو قاوش������ەكە 
و لێ������رە و لەوێ بڵاودەبۆوە، كچە لەس������ێیەمین رۆژ، حاڵی 
بەرەو خراپتر رۆیی، و وردە وردە ئەندامەكانی جەس������تەی لە 
كاردەكەوتن و بۆ نیوەڕۆكەی گورچیلەكانی لەكار وەستان و 
ش������ەو درەنگانێكیش دوا هەناسەی داو ئیدی جارێكی دیكە 
نەیتوانی پش������وو بخواتەوە كچێك بەنیوەش������ەوێك مرد، بەڵام 
مردنێك������ی بە ئازار و عەزاب كێش، كچێك ئەوەندەیان پێڕەوا 
نەبینی، بڵێ لێمگەڕێن بەدڵی خۆم كەسێك هەڵبژێرم، ببێتە 
هاوس������ەرێكی رەوای خۆم و ژیانی س������ەر دنیاییم لەگەڵی 
ببەمەس������ەر... بەڵام كێش������ە تەنیا لەوەدا نیی������ە خەفەت لە 
مردنێك������ی لەو ج������ۆرە بخۆی������ن، بەڵكو خەف������ەت و ئازارە 
ئینس������انییەكە لەوەدایە مرۆڤێك ناچار دەكرێ)مافی ژیان( 
لە خۆی بس������تێنێتەوە و كەسیش بەرگری لێنەكات و خوێنی 

بەناحەق رۆیشتوی، بەفیڕۆ بچێت.

براكانی تەنیا لەبەر 
ئەوەی رێزان حەزی لە 
كوڕە خوازبێنیكارەكەی 
دەكرد، رازی نەبوون شووی 
پێ بكات

دەمەتەقێی داخوازیكردن و مارەكردن دابوون، قیژەو زیڕەیەكی 
بێئامان لە گەرماوی ماڵەكەیان بەرزبۆوە، دوای ساتێك رێزان 
وەك گڵپ������ە ئاگرێكی بەتین دەرپەڕییە حەوش������ەی ماڵەكە و 
هاوار و قیژەی لێ هەڵس������تاو خۆی بەدار و بەردی ماڵەكە 
دادەدا، تا پیاوەكان خۆیان پێدادا و بە بەتانییەك كوژاندیانەوە، 

دكتۆرێك:
 كاتێك مرۆڤ نیوەی رادەی 
سروشتی خۆی كێشی زیاتر 

بوو ئەو كاتە دەتوانین 
بڵێین قەڵەوی گرفتە

تا س������اڵانێكیش بەر لە ئێستا زۆر كەس هەبوون بە دڵ حەزیان 
دەك������رد كە تۆزێك قەڵەو ببن، زۆر جوڵانەوە و كاركردن لەلایەك و 
جۆری خۆراكیش لەلایەكی ت������رەوە، هۆكارێك بوون كە یارمەتی 
مرۆڤیان دەدا كێش������یان لە رادەی سروشتی  زیاتر نەكات.. بۆیە 
قەڵەو بوون خولیای زۆر كەس بوو، ئێستا پێچەوانەوە كەوتۆتەوە، 

خۆ لاوازكردن بۆتە خولیا و قەڵەوبوون بۆتە گرفت...
گرفتەكەش هەم لە ش������ێوە و جۆرەكانی خۆراكە هەمیش وەك 
دەردێك������ی دەروون������ی لێهاتووە بۆ ئەوانەی كە زیاد لە پێویس������ت 
قەڵەون. ئینجا ئەوەی كە گرنگە بیپرس������ین ئەوەیە ئایا قەڵەوی 
بەڕاستی گرفتە، ئایا دەتوانین كۆنتڕۆلی كێشی خۆمان بەهۆی 

خۆراك و جووڵەوە بكەین...؟
وەك������و دەگوترێت وا نییە مرۆڤ هەر تۆزێك قەڵەو بوو ئیدی 
تەواو دەبێ دەس������ت لە خۆی بش������واتەوە و تازە تووشی دەردێكی 
ترس������ناك بووە، نەخێر قەڵەوی نەخۆش������ییەك نیە مرۆڤ ئەوەندە 
نیگەران بێت لێی كە دەرمانی نەبێت، هەروەك )د. دەلال حەسەن 

حوسێن سنجاری( روونی دەكاتەوە و دەڵێ:
مرۆڤ بەپێی تەمەن و درێژی باڵای و رەگەزەكەی، كێش������ی 
دی������اری دەكرێت و دادەنرێت، ئەم پێوەری كێش دانانە ، ش������تێكی 
وەك دەڵێن ستاندارتەو دەش������كرێ نەختێك كەم و زیادی لێبكرێت 
بێ ئەوەی ببێتە مایەی گرفتێكی تەندروستی، دیارە كە كێشی 
مرۆڤیش دەكەوێتە ژێ������ر كاریگەری هەندێ هۆكاری جۆراوجۆر 
وەك: بۆ نموونە هۆكاری بۆ ماوەیەكی)وراس������ە( و جۆر و بڕی 
خۆراك و نەریتی خواردن و چۆنیەتی لێنان و ئامادەكردنی چێشت 
و رادەی جووڵە و كاركردن و بڕی ئەو   كاڵۆری و)وەزەیەی( كە 
مرۆڤ  بە خەرجی دەدا.. ئینجا كاتێك ناهاوس������ەنگی لە نێوان 
بڕی خۆراك و جۆرەكەی لەگەڵ جووڵە و وزە خەرجكردنی تێچوو 
دەكەین گرفت و كێش������مان بۆ دروست دەبێ، هەر كاتێك مرۆڤ 
نیوەی رادەی سروشتی خۆی كێشی زیاتر بوو، ئەو كاتە دەتوانین 
بڵێین كە قەڵەوی گرفتە  و پێویس������تە كێش كەمبكرێتەوە ، دیارە 
قەڵەوی هەر لەلایەنی جەستەییەوە زیان بەخش نییە، بەڵكو زیانی 
دەروونیش������ی هەیە، بەڵام زیانە جەستەییەكانی زیاترن، بۆ نموونە 

زۆر جار دەبێتە هۆی نەزۆكی لە ئافرەت ، یان ،
تووش بوون بە نەخۆش������ی رەقبوونی خوێنبەرەكان و دواجاریش 
دووچاری نۆرە دڵی)النوبة القلبیة( دەبێتەوە، بەڵام وەنەبێ قەڵەوی 
ش������تێك بێت چارەس������ەركردنی مەحاڵ بێت، وەك  لای هەندێ لە 
كچان دەبینرێت، بەڵكو چارەس������ەری ئاس������انە  ئەویش ئەوەیە ئەو 
مرۆڤە خواردن كەمبكاتەوە، چ ژەمەكانی و چ بڕەكەی، هەروەها 
پێویستە جۆری خۆراكەكەشی بگۆڕێ و زیاتر سەوزەو میوەجات 
بخوات، لەبەرامبەریش������دا وەزی زیاتر سەرف بكات ، واتە زیاتر 

بجوڵێ و كاربكات.

هەندێ كەس بەردەوام لە بی������ری ئەوەدان چۆن و چی بكەن 
كە كێش������یان دابەزێنن، بۆ ئەم مەبەس������تەش زۆر رێگاو شێواز 
تاقی دەكەنەوە، خاتوو)نەسرین عەبدولسەمەد( كە تەمەنی)19( 
س������اڵانە و قوتابی قۆناغی یەكەم������ی پەیمانگای تەكنیكییە: 
وەك خ������ۆی دەڵێ: زۆر رێ������گای تاقی كردۆت������ەوە بەڵام هەر 
نەیتوانیوە كێش������ی دابەزێنێ، ئەوەتا دەڵێ: من باڵام)169سم( 
بەڵام كێشم)84( كیلۆیە، زۆر لە قەڵەوییەكەی خۆم بێزارم، بۆیە 
چەند جارێك )رجێمم( كردووە، بەڵام پاشان دوای چەند مانگێك 
بینیتم تەنیا یەك  دوو كیلۆ كێشم كەمبووە، بۆیە وازم لێهێناوە، 
هەندێ جاریش رۆژانە دوو كاتژمێر لەس������ەر پایسكیل لە ماڵەوە 
وەرزش������م كردووە، هەر نەمتوانیووە تەنانەت كێشم بهێنمە )75( 

كیلۆش، بەراستی قەڵەویەكەم لێ بۆتە كێشە.
زۆر ك������ەس بۆ خۆلاوازك������ردن پەنا دەبەنە ب������ەر بەكارهێنانی 

دەرمان
ئەمڕۆ لە دەرمانخانەكان جۆرەها دەنكۆڵە) حب(  و كەپسول 
هەن كە گوایە، بەكارهێنانیان دەبێتە هۆی لاوازبوون، نموونەش 
وەك������و دەنكۆڵەی) زنی������گاڵ- xenieai( ، ك������ە لە هەموو 
دەرمانەكانی تر زیاتر فرۆش������تن و رەواج������ی هەیە، ئەم دەرمانە 
دەبێت������ە هۆی كەم بوون������ەوەی ئارەزووی خواردن، - س������ەبارەت 
بەرادەی ئەو دەرمانە یاریدەدەری دەرمانس������از )خەسرۆ ئەحمەد 
مس������تەفا( گوتی: ئەم دەرمانە لەلایەن چەندی كۆمپانیایەكەوە 
بەره������ەم دەهێنرێت، بەڵام ژنیكاڵی سویس������ری ل������ە هەموویان 
باش������ترە و لە نرخیش گرانترە، خەڵ������ك بۆ خۆلاوازكردن دەیكڕن، 
ك������ە كاریگەرییەكەی تەنیا ئەوەندیە دەبێتە هۆی كەمبوونەوەی 
ئ������ارەزووی خواردن و هەرس نەكردنی م������ادەی چەوری لە ناو 

لەشدا.
ئەوانەی كە دەشیكڕن بە زۆری ئافرەتانن، بەتایبەتی ئەوانەی 
كە دوای منداڵ بوون، یا نەش������تەرگەری، ورگ)كرش( پەیدا 
دەكەن و ئارەزوو دەكەن كە كێش������یان بە گشتی دابەزێ، ورگیان  
بچووك بێتەوە، هەروەها  كچان و بەش������ێك لە پیاوانیش بەكاری 
دێنن، بێگومان هەندێكیان بەراچێتەی پزیشك و هەندێكیشیان 
لەخۆوە بەكاری دێنن، رەواجی ئەم دەرمانە بۆ ئەوە دەگەڕێتەوە 
كە زیانی لابەلای نییە، ی������ان زۆر كەمە.. بەڵام دەرمانەكانی 
تر بە گش������تی زیان������ی لابەلایان هەیە و هەندێ������ك لەو زیانانە 
ترسناكیش������ن بەڵام خەڵكانێكیش هەن ك������ە دەیكڕن، تەنیا بەو 

هیوایەی كێشیان كەمبیتەوە.
لەبەر ئەوەی دنی������ای ئەمڕۆكە زۆرتر بایەخ بە قەدو باڵای 
باریك و لاواز دەدات، تەنانەت جلوبەرگیش زۆربەیان بۆ كەسانی 
لاواز و ق������ەد باریك دەدورێن، كە بەمۆدەی) بەدی( ناس������راوە، 
جگ������ە  لەوە  زۆربەی هونەرمەن������دان و گۆرانی بێژە ئافرەت و 

قەڵەوی . . . 
گرفتێكی كۆمەڵایەتی و دەروونی

پیاوەكانی������ش تا دوا پلە قەد  باریك و كەم كێش������ن، بەتایبەتیش 
گۆرانیبێژە ئافرەتە عەرەبییەكان كە لای گەنجان جێی بایەخن و 

خەڵكێكی زۆر هەواداریانن.
كاك) ئازاد( كە خاوەنی دوكانی جلك فرۆشییە لە ناو بازاڕی 
سەرەكی شاری هەولێر ئەوە دووپات دەكاتەوە، كە مۆدەی ئێستا چ 
هی ئافرەتان بێ، یان هی پیاوان، مۆدەی)بەدی( یە، ئەم وشەیە 
مانای وایە جلوبەرگەكان تەسك و بچووكن، كەسانێك ئەو جلكانە 
لەبەر دەكەن كە )ورگیان( نییە و قەد  و باڵایان باریك و)رشیق(ە 
هەردوو رەگەزیش ئەو مۆدێلە هەڵدەبژێرن،  بۆیە دەبینین كێشی 
زۆر بێ و س������كی گەورە بێ ئەو جۆرە جلوبەرگانەی بۆ نابیت، 

ناچار دەبێ مۆدێلی دیكە بكڕێ، كاك)ئازاد( دەڵێ:
 بڕوات هەبێ كە سی وا دەناسم كێشی )65( كیلۆیە كەچی 

لێی بۆتە گرفتێكی دەروونی و بەردەوام باس باس������ی كێش������ی 
دابەزاندن و وەرزش������ییەتی، ئەمە زیاتر ك������وڕان دەگرێتەوە، دەنا 
كچان بەخۆیان هەر بە سروشت كەم كێشن و بە كەم خۆراكییەكی 
س������ەر پێی و زۆر جوڵان كێش������یان دادەبەزێ،  پاشان ئەوان زۆر 
لاس������ایی هونەرمەندان و گۆرانیبێژان دەكەن������ەوە بۆیە خواردن 
زۆر ناخۆن بۆ ئەوەی وەكو ئەوان لاواز دیار بكەون، بەڕاس������تی 
لای  هەندێ كچیش قەڵەوی بۆتە كێشە بۆیە دەبینین جۆرەها 
رێجیم بەكار دێنێ و  سەردانی یانەی وەرزشی ئافرەتان دەكات 
تەنیا بۆ ئەوەی قەڵەوییەكەی دابەزێنێ، ئێستا یانەی وەرزشی 
ئافرەتانیش ئەوەن������دە زۆر بووە، خەریكە بە قەد یانەكانی پیاوان 
بن،  بۆیە لەو بڕوایەدام كە گرفتی قەڵەوی بۆتە جێی بایەخی 

زۆر كەس.

دەرمانسازێك: 
زۆر لە ئافرەتان بۆ 
خۆلاوازكردن پەنا دەبەنە 
بەر بەكارهێنانی دەرمان

تووندوتیژی دایك بەرانبەر بە كچەكە...

چەمكی تووندوتیژی، ئەو چەمكەیە كە كۆمەڵێك كێشەو 
ئازار بەدوای خۆیدا دروستدەكات و لەزۆربەی خێزانەكانی 
ن������او كۆمەڵگەی كوردیدا بەبێ ئاگایان������ە پیادە دەكرێت، 
تاكەكان������ی خێزانیش فاكتەرێكن بۆ دروس������ت بوونی ئەم 
چەمكە، لەخێزاندا كاتێك رەگەزی نێر بەهۆی باڵا دەستی 
خۆی������ەوە تووندوتیژی بەرامبەر بە رەگەزە مێیەكان ئەنجام 
دەدات، لەگەڵ ئەوەشدا زۆرجار )دایكانیش( یاخود رەگەزی 
مێ خۆی������ان هۆكارێك دەبن بۆ پیادەكردنی تووندوتیژی و 
ئازاردانی كچەكانییان، بێگومان ئەمەش بەهۆی كۆمەڵێك 

فاكتەرەوە دروست دەبێت. 

بۆ زیاتر باسكردنی ئەم كێشەیە بەڕێز )ئارەزوو عەلی(، كە 
پیشەی فەرمانبەرە دەڵێت:

 كۆمەڵێك فاكتەر دەبنە كاریگەر بۆ دروس������ت بوونی ئەم 
دیاردەیە لەخێزانەكاندا، ئافرەت وەك رەگەزی مێ هەمیشە 
لەژێر كاریگەری نەری������ت و بۆچوونەكانی كۆمەڵگەدایە، 
ئەمەش وای لێدەكات كە بەردەوام چاوی لەس������ەر ئاكاری 
كچەك������ەی بێت تا لەئاین������دەدا تاكێكی رەوش������ت بەرزی 
لێدەرچێت، زاڵی دەس������ەڵاتی پیاو س������الاری لەخێزاندا وا 
لەدای������ك دەكات كە پش������تگیری بۆچوون������ی رەگەزی نێر 
بكات لەخێزاندا تا بەكەس������ێك دابنرێت كە بە تەواوی مانا 

 ئا: ناسك سەعید - سلێمانی

لە بەشێك لە خێزانەكاندا بـــ
دایكانیش لایەنێكی تــــ

هەوڵیداوە كێش������ەی كچەكان چارەس������ەر بكات، بەردەوام 
سانس������ۆری دەخاتە سەر ئەمەش وا لە رەگەزی نێر دەكات 
كە بەردەوام بە گژیدا بچێتەوە و تووندوتیژی بەهەرشێوەیەك 

بێت بەرامبەری پەیڕەوبكات.
ئەگەرچ������ی تووندوتی������ژی وەك دی������اردە بەردەوامی هەیە 
لەسەرهەڵدان و كزبوون یاخود نەمانیدا، جۆری بیركردنەوەی 
تاك بەش������ێوەیەكی بەرچاو ئەودیاردەیە دەگۆڕێت، رێژەكە 
لەكەس������ێكەوە بۆكەسێكی دی جیاوازە لەم حاڵتەدا ئاستی 
رۆشنبیری و جۆری تووندوتیژییەكە جیادەكاتەوە، لەم روەوە 

مامۆستا )بەرزان ساڵح( دەڵێت:

دەكرێ������ت جی������اكاری یاخود جی������اوازی بكرێ������ت لەنێوان 
دایكەكاندا، هەموو دایكێك بەشێوەیەكی گشتی هەڵگری 
سۆزو خۆشەویستییە بەرامبەر بە منداڵەكانی ئەگەر لەهەر 
رەگەزێك بێت، بەڵام ئاستی رۆشنبیری دایك زۆر گرنگە 
چونكە هەر دایكێك ئاس������تی رۆش������نبیری بەرزبێت وەك 
ه������اوڕێ مامەڵە لەگەڵ كچەكەیدا دەكات ئەگەر دایكێك 
ئاستی رۆشنبیری نزم بێت ئەوا پێچەوانەكەی روودەدات، 
هەروەه������ا زۆر جار دایك كاریگەری پ������ەروەردەی خێزانی 
خۆی لەسەرە، واتە پێش چوونە ناو ژیانی هاوسەرێتییەوە 
چۆن پەروەردە كراوە، یاخود دابونەریتی ژیانی كوردەواری 

ـــە هەمان شێوەی پیاوان،
ـــرن دژ بە كچەكانیان

ئەو ترسەی لای دایك دروست كردووە كە گومان لەهەموو 
هەڵسوكەوتێكی كچەكەی بكات و زۆر بە ترسەوە چاودێری 
بكات، بێگومان دەسەڵاتی باوكسالاری كاریگەری زۆری 
هەیە لەس������ەر خێزان بەڵام باوكیش بە هەمان شێوەی دایك 
ش������ێوازی مامەڵەكردنی لەخێزاندا پەیوەس������تە بە ئاستی 
هۆشیاری و رۆش������نبیرییەوە، بە بۆچوونی من ئەو جۆرە 
تووندوتیژیان������ەی بەرامبەر بەئاف������رەت دەكرێت بە زۆری 
لەخێزانە داخراوەكان������دا روودەدات، ئەو خێزانانەی لەرووی 
كۆمەڵایەتیی������ەوە دواكەوتوون باوەڕیان بە گۆڕان و مافی 
ت������اك نییە، هەروەها دواكەوتوویی كۆمەڵگاش كاریگەری 

خۆی دەبێت لەم رووەوە. 
هۆكارەكان زۆرن بۆسەرهەڵدانی ئەم دیاردەیە، لەم تەوەرەیەدا 
مەبەست لە بوونی ئەو ترسەیە كە زۆرترین پانتایی عەقڵی 
كۆمەڵگەی كوردی داگیر كردووە، هەندێ جاریش دایكان 
لەژێر گوش������اری پیاوەكانیان و ترس لەقس������ەی دەوروبەر 
خۆیان بكەری ئەوكارەن بەرانبەر بەكچەكانیان لەم بارەیەوە 

خاتوو )شیلانە عەبدولقادر( دەڵێت:
لەزۆربەی خێزانەكاندا بەهەمان شێوەی پیاوان، دایكانیش 
لایەنێك������ی ترن دژ بە كچەكانیان، كە ئەمەش دەگەڕێتەوە 
بۆ چەن������د فاكتەرێك، یەكێك لەوان������ە بوونی كاریگەری 
بیروباوەڕی ناهۆش������یاری كۆمەڵگەو ترسی پیاوەكانیانە، 
چونك������ە كۆمەڵگەی ك������وردی تا ئێس������تا بەرادەیەكی 
پێویس������ت رێگە نادات كە سەربەست بن لە رەفتارەكانیان، 
ئەگەر بێت و كچان توش������ی كێشەیەك بن ئەوا دایكانیش 
لەگەڵ كچەكانیاندا رووبەرووی هەمان كێش������ە دەبنەوە و 
وەك ی������ەك مامەڵەیان لەگەڵدا دەكرێت پێدەچێت لەس������ەر 
ئەو كێش������ەیەش دایكان توشی كێشەی قورستریش ببنەوە 

لەگەڵ مێردەكانیاندا كە تا دەگاتە رادەی جیابوونەوە.
دایك دەتوانێت وەك هاوڕێیەك هەڵسوكەوت لەگەڵ كچەكە 
بكات، لەهەموو گرفتێكدا گفتوگۆی لەگەڵ بكات بۆ 
ئەوەی كەمتر تووش������ی كێشە ببێ بەڵام زۆرجار دەبینین 
دایكان زیات������ر بیركردنەوەیان هەڵەی������ەوە باوكانیش بەرەو 
ئ������ەو بۆچوونە هەڵەیە دەبەن، لەهەم������وو كارو رەفتارێكدا 
چاودێریەكی نادروس������تیان دەكەن و ناتوانن لەس������ەرەتاوە 
بەپێی بەرنامەیەكی سەركەوتوو پەروەردەیان بكەن لەكاتی 
گەورەبوونیش������دا بێگومان دەبێ������ت تووندوتیژی لەگەڵدا 
بەكاربهێنن بۆئەوەی ئەو مەبەستەی كە خۆیان دەیانەوێت 

بیانهێننەدی.
لەس������ەر هەمان ت������ەوەر )محەمەد قەرەداخی( نووس������ەر 

دەڵێت:
تووندوتی������ژی وەك دیاردەیەك ك������ە بەرەنجامی ململانێی 
نێوان مرۆڤە لەسەر پێگەو دەسەڵات، بەمەبەستی گەیشتن 
بەخواس������ت وئامانجەكانی بەش������ێوەیەكی نادروست، ئەمە 
زۆرجار لەنێوان دوو تاكی خێزانێكیشدا سەر هەڵدەدات.  

ئەم دیاردەیە بەش������ێوەیەكی بەرچاو لەكۆمەڵگەی ئێمەدا 
دەردەكەوێ������ت، بەتایب������ەت لەنێوان رەگ������ەزی نێرو مێدا. 
ململانێی نیوان ئەم دوو رەگەزە بەش������ێوەیەكی نادروست 
وایكردووە دەكرێ������ت وەك دیاردەیەكی بۆماوەییش ئەژمار 

بكرێت چونكە ئەو ئافرەتەی كەلەخێزانێكدا دەبێت بەدایك 
بێشك هەر لەسەرەتای منداڵیەوە تا قۆناغی گەورەبوون و 
پێكهێنانی ژیانی هاوسەریش بێبەش نییە لە تووندووتیژی 
كە بەرەنجامی عەقڵی تاك و كۆمەڵگەیە. ئەم تووندووتیژیە 
لە ژینگەیەكەوە دەگوێزرێتەوە بۆ ژینگەیەكی تر كە ئەم 
جارە لەس������ایەی )نێر( مێردەكەیدا سەرهەڵدەدات هەربۆیە 
دایك ئەم چەمكە لەناخی������دا چەكەرەی كردووە گەر وەك 
كاردانەوەیەكیش بێت، لەبەرئەوەی لەسەرەتادا لەماڵی باوك 
ودواتر ماڵی مێردەك������ەی تووندوتیژی بەرانبەر دەكرێت، 
ئەگەرچ������ی دایك بەبەزەییترین بوون������ەوەری ئەم كەونەیە 
بەتایبەت بەرانبەر بەمنداڵەكانی خۆی، بەڵام لەئەنجامی 
تووندوتیژی زۆر و ئەوگوش������ارانەی دەكەوێتە س������ەری، 
ئەویش تووندوتیژی بەكاردێنێ������ت. مەرج نییە تەنیا هەر 
بەرامبەر بەرەگەزی مێ بێت بەڵكو زۆرجار بەرامبەر بە 
كوڕ یاخود هاوسەرەكەشی ئەم هەستەی لا دروست دەبێت، 
بەڵام تواناكەی هێندە زۆر نیە وەك لەسەر كچ هەیەتی.

ناعەدالەتی  لەئەنجامی  تووندوتیژییەكە  هەندیك جاریش 
دایك وباوك لەس������ەرمنداڵەكانی بەتایبەت كچ دروس������ت 
دەبێ������ت، كاتێك كە باوكەكە دەچێت������ە دەرەوە، دایك خۆی 

دەبێتە ئەوكارەكتەرە لەسەر كچەكە.
 دواتر كۆمەڵناس بڕیار نەجمەدین دەڵێت:

 ئەو دایكانەی تووندوتیژی بەسەر كچەكانیاندا پراكتیزە 
دەكەن، بەوە دەناسرێن كەس������ایەتییەكی لاواز و ناكامڵیان 
هەیە، دەركەوتووە زۆربەی ئ������ەو دایكانە لەلایەن دایكی 
خۆیانەوە رووب������ەڕووی توندووتیژی بوونەتەوە، لەكاتێكدا 
لەمنداڵیدا توندووتیژیان لەگەڵدا كراوە ئەمەش لە نەستی 
ئ������ەو دایكەدا ماوەتەوە لەدوایی������دا بەپێی ئەو حاڵەتانەی 
كە رووبەرووی دەبێت������ەوە تووندوتیژی لەگەڵ كچەكەی 

بەكاردەهێنێت. 
رێكدەكەوێ������ت دایك لەگەڵ كچەكانی������دا بۆچوونیان یەك 
نەبێت و لەململانێیەكی قورس������دا ب������ن بەڵام لەم حاڵەتەدا 
تەنه������ا دایكەكە دەتوانێ������ت زاڵ بێت بەس������ەر بۆچوونی 
كچەكانی������دا چونكە لەم خێزانانەدا رەگەزی نێر، باوك بێ 
یاخود برا پش������تگیری لە دایكیان دەكەن نەكە لەكچەكان، 
بۆیە هەمیش������ە لەم جۆرە خێزانانە تووندوتیژی زۆر بەدی 

دەكرێت. 
دای������ك چاودێری كچەكان������ی دەكات و رێگەیان پێنادات 
ك������ە ئازادیەكی رەهایان لەلای������ەن خێزانەكەیانەوە پێبدرێت 
بێگومان لەهەموو خێزانێكیش������دا بەم چەش������نە نیە بەڵام 

دەتوانین بڵێین كە زۆرینە لەم جۆرەن. 
ئ������ەوەی گرنگە كە دایك بەرامب������ەر بەكچەكانی بیكات 
ئەوەی������ە دەبێت ئ������اگاداری ئەو ب������ارە كۆمەڵایەتییە بێت 
كە خێزانەك������ەی و دواتریش كچەكان������ی هەیانە هەریەك 
لەئێمە خاوەن كەس������ایەتییەكین بۆیە ئەركی دایك و باوك 
و بەتایبەتی������ش دایك ئ������اگاداری پاراس������تنی ئەو پێگە 
كۆمەڵایەتییە بێویس������تە وەك هاوڕێیەك رەفتار بكات نەك 
لەبری چارەس������ەری كێش������ەكان تووندوتیژی جەستەیی و 

دەروونی لەبەرامبەریان بەكاربهێنێت. 

تووندوتیژی بەرانبەر 
ئافرەت بە زۆری لە 
خێزانە داخراوەكاندا 

روودەدات

لە ئەنجامی تووندوتیژی 
زۆر و ئەو گوشارەی 

دەكەوێتە سەر دایك، 
ئەویش تووندوتیژی 

بەكاردێنێت

كۆمەڵناسێك:
ئەو دایكانەی تووندوتیژی 

دەرهەق بە كچەكانیان 
پراكتیزە  دەكەن خاوەن 

كەسایەتی لاواز و 
ناكامڵن، پێشتریش 
لەلایەن دایكیانەوە 

رووبەرووی ئەو حاڵەتە 
بوونەتەوە


